
 
 
 

 
 

 
 9تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 
 

AFGHAN GERMAN ONLINE 
http://www.afghan-german.com 
http://www.afghan-german.de  
 

 نویسنده لزوماً نظر افغان جرمن آنلاین نمی باشد دهٔ ی عق ،مسئوولیت متن و شکل بدوش نویسندۀ مضمون میباشد

 

 ۲۲/۰۶/۲۰۲۳        پښتو ژباړه: رحمت آریا 
 

 رنال وتأریخي ژ -د افغانستان سیاسي 
 افغانستان سیاسي تأریخي گزیتر(  )د

 

 پینځم ټوک 
 کندهار 

 او 
 مرکزي برخي   –د افغانستان سویل 
 

 پرله پسې برخه  شمهدیر  هتا او ه دوه سو
 ایدیت: 

 ډاکټر لودویگ آدمک 
 

AKADEMISCHE DRUCK- u. VERLAGSANSTALT 
GRAZ – AUSTRIA 

1980 

 

، ځکه د کندهار  يراپه دیخوا په آسیا کې یو مهم ښار اوسیدلی و  مهالونو  کندهار باید له زښتو ډیرو لرغونو  –تأریخ  

ې ښار اهمیت ته نغوته کوي چې له هرات، سیستان، هند او کابل څخه د راغلو  د دجغرافیوي موقعیت په کافي اندازې  

له هغو    په گډه مرکزي ټکی وو او هم د همدغو ځایونو  سړکونو   ۷سوداگریز مرکز وو. گومان کیږي چې کندهار یو 

د نوم تحریف یا    «سکندر»د  [  1]  «کندهار»یا    «کندرَ»فرض چې    دا  ښارونو څخه وو چې الکسندر په آسیا کې ودان کړل او  

کله   ؛ښکاريپه دې هکله هیڅ شی له امکانه لیرې نـۀ    کې په همدې نوم پیژندل کـېـدۀ؛  ختیځالکسندر په    اواختصار دی  

لاړ.  الکسندر    ته  پرمختگ وکړ او له هغـۀ ځایه شمال خوا  ئـې  د اراکوزیا پر لور  ووت نوچې مقدوني سوبمن له فراه څخه  

 هولیدل چې دا سیمه بډایه ده او د هغو غرونو په سویلي ټکي کې په یوۀ مطلوب ځای کې واقع ده چې پر بیلابیلو لارو مسلط

پلې موخې لپاره  تر دې بل ښـۀ ځای نـۀ سوای موندلای او همدلته ئـې په دې موخې یو بالاحصار نو له دې کبله ئـې د خ  هد

کندهار د الکسندر له    یا استحکامي کلا جوړه کړه چې په کې خپل سرتیري ځای پر ځای او د سیمې وگړي مهار کړي.  

ختۍ سره کولای سو ثابته کړو چې د پارتیانو،  لاسه د سلوکیانو د قدرت لاس ته ولوید، د سلوکیانو تأریخ مبهم دی. په س

ې سیمې د خلکو ژوند څه ډول وو، ځکه هغه مهال د کندهار تأریخ په تیارو کې ډوب وو او  د دساسانیانو تر ولکې لاندې 

د برید ترمهاله پورې همداسې تت او    (ژ  -  )له رحلت وروسته واکمنو  « ژ   -ص»محـمد    «ژ   –حضرت  »پر فارس باندې د  

پاتې وو؛ خو دا خبره واضحه او مسلمه ښکاري چې اعرابو د لومړي ځل لپاره د لومړي هجري عصر په لړ کې  خړ پړ  

 په کندهار کې نفوذ وکړ.  

هجري    ۳۰۴په    ":  دا دي د نوموړي خبرېکې موندلې ده.  [  2« ] کاوانِ المک»دا د هربلوت نظر دی چې دا خبره ئـې په  

ر مهال په کندهار کې د یوۀ برج لپاره د تهداب د کیندلو پر مهال یو پټ تر ځمکې  تدر د خلافت پـکې د خلیفه مق  «ز ۹۱۶»

ککرې په کې وې، دا ټولې کوپړۍ په یوۀ ځنځیر پورې تړل   ۱۰۰۰لاندې سوری یا سمڅه وموندل سوه چې د اعرابو  

ې ثبوت د هغـۀ کاغذ  ، د دې نیټڅخه تر اوسه په ښـۀ حالت کې پاتې سوي دي  « ز۶۸۹» هجرې    ۷۰سوې وې او ظاهراً له  

کوپړیو په غوږونو کې د وریښمو په تار د هغوی د   ۲۹له مخې سوی دی چې نیټه د دې کاغذ پر مخ لیکل سوې او  د  

ې ښار پر ضد خپلو بریدونو کې کوم ځانگړی د ددا په دې دلالت کوي چې اعرابو    "نومونو له ذکر سره نښلول سوی وو.  

 "ې ځای اربابان وگرځیدل.د دی کې بری نـۀ وو ترلاسه کړی؛ خو په پا

کي یعقوب بن لیث کندهار ونیو؛ ساسانیانو د ن کې د صفاریانو د سلطنتي کورنۍ بنسټ ایښودو  (ز  ۸۶۵)هجري  ۲۵۲په  

ي له کندهاره وشړل او په دې پسې نامتو مـحـمود غزنوي ساسانیان وشړل او کندهار ئـې ونیوۀ، تیعقوب لیث ځای ناس

کندهار د خود خواهو    کې  سلطنتي کورنۍ ړنگه کړه.د همدغو وروستیو یادو سویو سلاطینو په ترڅغوریانو د غزنویانو  

سلجوقیانو کندهار د  "  ته تسلیم سول.  " سلجوقیانو"او په پای کې ټول    مشرانو لاس ته ولوید  سیمه ییزو  او جاه طلبو کوچنیو

 روستی سلطان د تورکمنانو په لاس وپرځول سو. سنجر تر مهاله په لاس کې درلود، د سلجوقیانو د سلطنتي کورني و

  ته   کې واکمن سول او څو کاله وروسته کندهار د سلطان غیاث الدین لاس   «ز ۱۱۵۳»  ۵۴۰تورکمنان په دې ښار کې په  

  ۵۹۷ولوید، سلطان غیاث الدین د غوري د سلطنتي کورني یو سلطان وو. بیا د خوارزم سلطان، علاء الدین مـحـمد په  

 کې وپرځول سو.  «ز۱۲۲۲» هجري  ۶۰۹کې ونیو؛ د نوموړي زوی د نامتو چنگیز خان په لاس په  «ز۱۲۱۰»هجري 

ې سیمې مشرانو  د دنیسي، ورپسې  و د نوموړي سوبمن اعقابو اجازه ورکړه چې د ملک کورت شهزاده دې دا ښار ورڅخه  

ر برید وکړ او دا ښار ئـې ونیوۀ؛ د کې گوډ تیمو  «ز ۱۳۸۹» هجري  ۷۷۶د آل کورت د واکمنو ځای ونیو، په دې پسې په  

پر    پورې  «ز ۱۴۶۸»   ۸۵۵تیمور د مړینې پر مهال دا ښار د هغـۀ د زوی شاه رخ د قلمرو یوه برخه سوه. تیموریانو تر  

لامل سوه؛ له دې    ـېیکندهار ولکه درلوده، دا هغه دور دی چې د سلطان ابو سعید مړینه د تیموري امپراتورۍ د تجز

کندهار د   «ز کال کې۱۵۱۲»هجري    ۸۹۹په  او ورڅیرمو سیمو ډیر ژر ځانته مستقل دولت اعلان کړ.  وروسته کندهار  

شاه بیگ په نوم د یوۀ مشر په لاس کې وو چې په هند کې د مغلي سلطنتي کورنۍ د بنسټ ایښودونکي بابر په لاس معزول  

 وصل کړ.  پورې او کندهار ئـې په خپل قلمرو

دائـمي  ندهار فارسیانو ونیو او له هماغې نیټې وروسته کندهار د دوه وو امپراتوریو تر منځ د  له ډیر لنډ ځنډ وروسته ک

په  [  3« ] سام میرزا »کندهار ونیول سو او تر یوې مودې پورې د    «ز کال کې۱۵۳۵»هجرې    ۹۲۲شخړو لامل وگرځید. په  

اده وو؛ خو طهماسپ شاه بیا بیرته ونیو او د  یو یاغي سوی شهز [4[ ] صفاریانو] «سفرجیانو»لاس کې پریوت؛ سام میرزا د 

ته وسپارلې خو یو کال وروسته د بابر زوی کامران میرزا محاصره  [5]  «پیر بودک خان قاجار »حکومتي چارو واگې ئـې 

 کړ او دا ځای ئـې هغـۀ ته وسپارۀ او له لنډ وخت وروسته ئـې د شاه طهماسپ په لاس سقوط وکړ.

وروسته د هغـۀ زوی شاه اسمعیل د فارس تاج پر سر کښیښود، د طهماسپ یوۀ ورارۀ سلطان د شاه طهماسپ له مړینې  

سلطان حسین میرزا غوښتل د خپل د یوۀ افسر ځان میرزا په کندهار کې ځان له شاه اسمعیل څخه مستقل اعلان کړ.  حسین  

لمستیا په لړ کې به دا افسر میلمستیا ته  چې ډاډ ئـې ورباندې نـۀ درلود واخلي؛ سلطان میرزا پلان جوړ کړ چې د یوې می

له خیانت څخه   ورته زهر ورکړي، خو نوموړی افسر د سلطان حسین میرزا  به  راوغواړي، او په خوړو یا څښاک کې

خبر سوی وو او په ډیر ماهرانه ډول په دې بریالی سو چې دۀ ته په پام کې نیول سوی د زهرو جام په خپله سلطان حسین  

ړي او سلطان هم پرته له دې چې شک ورباندې وکړي جام پر سر را اړوي او په دې توگه د خپل خیانت میرزا ته ورک

 قرباني سو.  

ي همایون د کندهار شاوخوا محاصره کړه، خو له دې چې د یوۀ پاڅون په لړ  تله دې پیښې وروسته د بابر زوی او ځایناس

ورسره د تخت د بیرته په ترلاسه کولو    «ز کال کې۱۵۴۶»هجري  ۹۳۴کې له تخت څخه معزول سوی وو او طهماسپ په  

کې مرسته کړې وه نو کندهار ئـې طهماسپ ته وسپارۀ. د همایون زوی اکبر کندهار په مکر او چل له فارسیانو څخه ونیو  

ونیوۀ او له هغـۀ وروسته ډیر ژر بیرته د هند د سترواک    «زکال کې ۱۶۰۹» هجري    ۹۶۶خو ستر شاه عباس بیرته په  

 جهانگیر لاس ته ولوید. 

وزبیکان   د فارسیانو لاس ته ولوید، خود شاه عباس له مرگ سره سم  «زکال کې۱۶۲۰»هجري  ۱۰۰۷کندهار یو ځل بیا په  

نو په خراسان    ورکړيپه دې فکر کې سول چې اوس کولای سي بیا په آرام او خوندي ډول خپلو لوټماریو او چور ته دوام  

هلته ماتې ورکړه، ئـې    فارسي سرتیرو د خراسان ولایت په لاس کې درلود نو وزبیکانو ته  ېچ  ئـې برید وکړ؛ خو له دې

له دې ماتې وروسته وزبیکانو د کندهار پر لور مارش وکړ، د فارسي والي علي مردان په تښتیدلو سره وزبیکانو کندهار 

له خښم سره    [6« ] شاه صافي»او لمسي    ونیو، علي مردان په دې فکر کې وو چې نوموړی به د شاه عباس د ځای ناستي

مخامخ او په مرگ به محکوم سي نو د کندهار ښار ئـې تخلیه کړ او وزبیکانو ونیو، له کندهاره په تښتیدلو علي مردان  

 د ستر مغل دربار ته چې ډیر درناوی ئـې ورته درلود حاضر سو.  مخکې او لښکر ئـې شا ته وو او له خپل لښکر سره 

پورې له دې ځایه نه ول ایستل سوي خو په همدې کال امپراتور شاه جهان دوی له    «ز   ۱۶۳۴»هجري    ۱۰۲۱  وزبیکان تر

کې د دوهم شاه عباس د سلطنت پرمهال فارسیانو کندهار ونیوۀ. سره له  «ز ۱۶۵۰» هجري ۱۰۳۷کندهاره وشړل او بیا په 

اورنگ زیب تر مستقیمې قوماندې لاندې کندهار په  د    ډیره هڅه وکړه چې کندهار بیرته ونیسي او ان یو ځلچې مغلانو  

کې محاصره سو خو هیڅکله ئـې بیا په نیولو بریالي نـۀ سول او کندهار تر هغـۀ مهاله د   «زکال ۱۷۰۹»هجري    ۱۰۹۶

ی د هغـۀ  تد افغان غلزیو مشهور قومي مشر میرویس پاڅون وکړ، د میرویس ځایناس  فارسیان په ولکه کې پاتې سو چې

ز کال کې نادر  ۱۷۳۷رعبدالله سو او ورپسې د هغـۀ دوه زامن میر محـمود  او میرحسین واک ته ورسیدل. په  ورور می

کسیز لښکر سره د کندهار پر لور مارش وکړ. دا مهال د کندهار موقعیت ډیر پیاوړی   ۱۰۰۰۰۰ژ« له خپلو  -افشار»شاه 

په شمال او ختیځ دواړو کې جناحي مدافعه وربخښله؛ تر   وو، ښار د یوۀ ډبرین غرۀ په لمن کې واقع وو چې ښار ته ئـې

ې  د داو د غرۀ په امواجو کې پرمخ تللي ول،  په شان راتاو ول،    یا حایل  ښاره بې شمیره ډبرین برجونه د دفاعي پردې

مسلطه ده چې   غرۀ پر څوکه باندې یوه استحکامي کلا وه او باور دا وو چې دا کلا د نفوذ وړ نـۀ ده او پر بالاحصار باندې

نادر شاه چې تر دې دمه له کوم مقاومت سره نـۀ وو مخامخ سوی  ې ځای او د ښار ترمنځ نیمایي لار کې واقع وو.  د د

نادرشاه  ې مانع مخې ته ودریږي، همدا شان مدافعوي هنر د ښار په اغیزمنې مدافعې باندې ورزیاتیدۀ. د دمجبور سو چې 

کې مایوس او نومیده سوی وو نو ټینگه محاصره ئـې په دې هیله پیل کړه چې ښار به    چې د برید له لارې د ښار په نیولو

د قحطۍ په زور ونیسي خو دا هڅه هم بې گټې وه، نوموړي کندهار په دوه ووغبرگو دیوالونو کې محاصره کړی وو چې  

ندې بریدونو څخه خوندي ول. یو  چې له دننه او له دبا  سولځای پر ځای    يۀ سرتیرد دغو دواړو دیوالونو په منځ کې  د د

خو د هیواد په نورو برخو کې نادر  نیم کال تیر سو او نادرد ښار پر وړاندې د ذرې په اندازې کومه بریا تر لاسه نـۀ کړه؛  

ې ولایت  د د ډیر بریالی وو، ځکه ځواکونو ئـې ټولې شاو خوا سیمې نیولې او ځانته تسلیم کړې وې. له دې کبله کله چې  

ې برید لپاره زښت ډیر چمتووالی نیولی سوی وو او  د دې ښار د نیولو لپاره ئـې د عام برید امر ورکړ.  د دو نو  ارباب س

د سرتیرو زړورتیا هم د ستاینې او تحسین وړ وه خو له دوه وو ورځو نومیدانه خونړیو بریدونو وروسته نـۀ یوازې دا چې  

وی پر وړاندې څوڅو بریدونه د دتگ کومه چاره هم ترسره نـۀ سوه،  د کندهار ښار ونـۀ نیول سو بلکه د هیڅ ډول پرمخ

د فارس پر لښکر باندې د بري موندلو امید هغه مهال په ناامیدۍ بدل سو کله چې د بختیاریانو د قوم یو نوي سوي ول.  

و ثابت مقاومت  تشکیل سوي قول اردو چې ځان ئـې لا مخکې په څوڅو مواقعو کې ثابت کړی وو او د سرتیرو زړورتیا ا

سره له دې چې  شهرت درلود نورو ټولو سرتیرو ته ئـې هیلې وغوټولې ترڅو خپلې هڅې دوه چنده زیاتې کړي.    ئـې  کې

دا ډله د گولیو له توفان سره مخامخ سوه خو بیا هم دې زړورې ډلې وکولای سول په تر ټولو عمودي ډبرو وخیږي او د 

یا لوړې سطحې ته ورسیدل او له هغـۀ ځایه ئـې وکولای سول د غرۀ په شمالي ډبرو سرونو ته ئـې ځانونه ورسول، اوب

په دې سره دوی وکولای سول چې د رسیو او د خپلو پیاوړو مټو په مرسته د توپونو ټوټې  څو برجونه ونیسي.    کې  برخې

بختیارانو دا برجونه د شپږو    پورته وخیږوي او له همدې ځایه ئـې څو برجونه تر اور لاندې ونیول، رخنه تر لاسه سوه او  

ساعاتو په لړ کې ونیول؛ همدا ول چې ټول ښار او حصار دواړه مجبور سول چې د تسلیمیدلو پریکړه وکړي. میرحسین 

، میرحسین خان ته نادر د  خان د غرۀ لوړې څوکې باندې کلا ته په شا سو او د هر برید پروړاندې ئـې کلک مقاومت وکړ

ړ او ژمنه ئـې وکړه چې ژوند به ئـې وبخښي او په خپل لښکر کې به ورته لوړه رتبه ورکړي، خپل سخاوت وړاندیز وک

که د نادر دا وړاندیز نـۀ وای بیا هم میرحسین خان کولای سول د ځان مدافعه وکړي. دا له سخاوته ډک وړاندیز ومنل سو  

ه د فارسي یرغلگر په خدمت کې سو او د  او میرحسین خان تسلیم سو، له دې وروسته میرحسین خان د زړه له اخلاص 

ز کال کې په یوۀ جومات کې احمدشاه  ۱۷۴۷د نادر شاه له مړینې وروسته په  نادر یو له نامتو او د زړه د خوښې جنرال سو.  

درانی ته سلطنتي تاج ورپه سر سو او له هماغه وخته وروسته ئـې کندهار پلازمینه وگرځاوۀ. د هغـۀ زوی او ځایناستي 

په لاس کې وساتـۀ چې له سدوزیو سره باقي    ئـې  ور شاه، پلازمینه له کندهار څخه کابل ته بدله کړه خو د کندهار اختیارتیم

پاتې وو خو له دې سره سره به بیا هم د قبیلې د غړو تر منځ لاس په لاس کیدۀ او دې لړۍ د بارکزي فتح خان تر قتل  

 کندهار له کومې ستونزې پرته ونیوۀ.  پورې دوام وکړ چې د فتح خان ورور پردل خان

کسیز لښکر په مشرۍ له شکارپور څخه د کندهار پر لور   ۲۲۰۰۰ز کال د مې په میاشت کې شاه شجاع د یوۀ  ۱۸۳۴د   

مارش وکړ، کهندل خان ته ئـې ماته ورکړه او د کندهار د زاړۀ او نوي ښار تر منځ ئـې موقعیت ونیوۀ او د محاصرې 

له هغې سیمې څخه چې شاه شجاع خپل برید پیل کړ داسې سیمه وه چې د اوبو څو بهیرونه ورڅخه ه.  حلقه ئـې ټینگه کړ

دیوالونو کې محصور ول، د شاه شجاع سرتیرو په همدغو    تیریدل او ډیرو لویو باغونو پوښلې وه، دا بڼونه له خټو جوړو

دواړو خواوو د سپارۀ ځواک لپاره چې د  دغه موانع د    دیوالونو کې سوري جوړل چې آسانه تگ راتگ وکولای سي؛

لښکرونو لویه برخه ئـې جوړوله مطلوب نـۀ ول؛ خو له دې سره سره په همدغو مارپیچو کږو وږو لارو کې ورځنۍ  

دا نښتې ډیرې خونړې وې ځکه په دیوالونو کې محاصره سویو سرتیرو د خپلې ځمکې د یوۀ انچ د له  نښتې پیښـېـدلې.  

غوره گڼله ځای پر ځای ووژل سي، دغـۀ حالت د دواړو خواوو قوت ضعیف کړ.  شاه شجاع د خپل   لاسه ورکولو پر ځای

له لاسه تللي قوت په بیا ترمیم کې ستره ستونزه درلودله خو له دې سره سره بیا هم په ټوله کې، مزیت د شاه شجاع په خوا 

لوی برید پیل کړ. د شاه شجاع سرتیرو زښته ډیره  نیټې شاه شجاع خپل  ۲۹ز کال د جون د میاشتې په ۱۸۳۴کې وو او د 

څلور ځله په شا وتمبول سول او څلور واړه ځله ئـې بیا برید وکړ خو په پای کې شا تگ ته اړ سول او   زړورتیا وښودله؛

د    د ښار په خندوقونو باندې ډک مړي او ټپیان ئـې شا ته پریښودل. په همدې اثنا کې د دوست محـمد لښکر راورسید چې

خپل ورور ملاتړ وکړي، له هماغې ورځې وروسته شاه شجاع له غبرگ تاوان سره مخامخ سو ځکه له یوې خوا مجبور 

سو چې خپل ځواک په څو ټوټو وویشي چې د کنهدل خان تر مشرۍ لاندې د خپلو محاصره سویو سرتیرو د برید مخه 

رید مدافعه وکړي. دغې جگړې یا په بلې وینا قصابۍ څلور  ونیسي او له بلې خوا د شا له خوا د دوست مـحـمد د لښکر د ب

شاه شجاع د دوست محـمد  تنه جنگیالي ووژل سول.    ۱۶۰۰۰پینځوس ورځې دوام وکړ او افغانانو تصدیق کړه چې همدلته  

تې او  ې لپاره تن به تن جگړه وکړه چې ځانته او خپلو سرتیرو ته لاره خلاصه کړي او شکارپور ته د تیښد دپر وړاندې  

شا ته تگ لاره پرانیزي. دا د کندهار په بیرته نیولو کې د سدو زیانو وروستی هڅه وه چې د چا مرسته ورسره نـۀ وه؛ په 

 بل ځل شاه شجاع د جگړې په ډگر کې د برتانوي دولت په مرستې او ملاتړ را څرگند سو.  

پرته دې چې پر وړاندې ئـې د کوم مقاومت هڅه   ز کال د اپریل د میاشتې په شلمې نیټې کندهار،۱۸۳۹د اندس لښکر د  

او د پلي ځواک دوې لیوا   ېییوسي، ونیو.  د غزني او کابل پر لور د لښکر د پرمختگ پر مهال د توپچي ځواک درې بطر

لیوا »په کندهار کې   او د   –گانې او د سپارۀ ځواک یوه  له دې وروسته د ځواک شمیره لوړه سوه  ژ« پریښودل سوه. 

ز کال په ټول مهال کې  ۱۸۴۰کال د نوامبر په میاشت کې جنرال نات راورسید چې قومانده پر غاړه واخلي.  د  ز  ۱۸۳۰

د راولسن او نات د ښـۀ مدیریت    ز کال په اکثریت اوږدو کې په کندهار کې حالت تقریباً آرام ول او دلیل ئـې۱۸۴۱او د  

کندهار او غزني تر منځ د اتصال په بندولو سره د توفان لومړی   له کبله وو. خو د وروستي کال د سپتمبر په میاشت کې د

 څرک راپورته سو.  دراني یاغیانو د کندهار د محاصرې کومه هڅه ونـۀ کړه. 

 

او ټوله ممکنه   به ئـې لوټ کول  وی یو لښکر په شاوخوا کې تاویدۀ، کليد دخو د سدوزي صفدر جنگ تر مشرۍ لاندې  

زکال د مارچ د میاشتې  ۱۸۲ې پر برتانوي سرتیرو باندې د برید لپاره ورسره یو ځای سي. د  هڅه ئـې په کار اچولې وه چ

تنه په ښار کې پریښودل او له ښاره ووت چې له    ۲۶۰۰صفدر جنگ ښار ته ډیر نیږدې سو او جنرال نات    په پیل کې

ب کې هڅه وسوه چې د شپې د  صفدر جنگ سره وویني. جنرال نات صفدر جنگ ته ټینگه ماته ورکړه خو دهغـۀ په غیا

 یوۀ برید په ترڅ کې دا ځای ونیسي. 

چې له   لښمن لوی شمیر، د هغوی سپارۀ او پلي ولیدل سود میاشتې له څاښت مهال لږ مخکې د دزکال د مارچ  ۱۸۴۲د  

په اوږدو    هر لوري رانیږدې کیږي او د کندهار د زاړۀ ښار په شاو خوا کې او ورڅیرمو کلیو کې موقعیت نیسي؛ د ورځې

ې لښکر د بدنې برخې شاو خوا تاویدلې او د شکارپور د دروازې مخې  د دوی شمیر په چټکۍ مخ په ډیریدو سو،  د دکې  

له دې چې د هغوی موخه پر گارنیزیون باندې برید وو، پولیټیکل ایجنټ استوگنو وگړو    ته ئـې ځانونو ته موقعیت جوړاوۀ.

تدابیر ونیول او   ئـې  په خپلو کورنو کې پاتې سي او د دوازو د خوندي ساتلو لپارهته هدایت ورکړ چې خپلې هټۍ وتړي او  

له دننه ئـې د دروازو شاته د شگو او غلاتو گوڼۍ یا بوجې کښیښودلې. د ماښام د اتو په شاو خواکې د هرات پر دروازې 

دروازې څنگ ته کښیودل د محترقه مواد یو شمیر  له تیارې څخه په گټه اخیستنې ئـېباندې یو بې گټې برید وسو، د شپې 

د دوهم کنډک یوې سل  ، د څو دقیقو په ترڅ کې دروازه د سرو لمبو په اور کې وسوځیده.  او دروازې ته ئـې اور واچاوۀ

کسیزې ډلې او د شاه د لومړي پلي ځواک یوې قطعې ته په بیړه امر وسو چې په دروازه کې د ساتونکو د ملاتړ لپاره  

مسلط ول. همدلته د دښمن   باندې  توپونو هم په داسې ځای کې ځای پرځای سول چې د مدخل پر دروازې  ورسي او دوه

یوه لویه ډله راټوله سوې وه او د توپونو بې وقفې او درندو ډزو ته ئـې دوام ورکاوۀ خو پر وړاندې ئـې له مورچلونو څخه  

ې باکه ول چې سره له دې چې د هغوی په منځ کې ویره  مهاجمان دومره زړه ور او ب   اغیزمن ځوابیه اور ورکول کیدۀ؛

د سوځیدلو په حال کې دروازې پاتې دړې    ،ځانته لاره ومومي  للسو تنو وکولای سو  یااو وحشت خپور وو خوبیا هم اتو  

نو ونړوي او د غلاتو او شگو په گونیو باندې په خاپوړو وخیږي. دا کسان ځای پر ځای په ډزو ووژل سول او له دیوالو

 امیده کړل او له څلورو ساعتو مصممې جگړې وروسته په شا سول.  څخه سوځنده اور بریدگر نا

یو بل برید وسو، او کټ مټ هماغسې هڅه وسوه چې دروازه وسوځوي،   کې د ماښام په نهو بجو د شکارپور په دروازې

چنې ډله د کابل دروازې ته هم نیږدې راغه  خو بریدگر په دې هڅه کې بریالي نـۀ سول او په شا وتمبول سول. یوه بله کو

د  «مارچ د میاشتې»خو له دې چې گارنیزیون د تیارسي په حالت کې او هر چیرې ئـې حضور درلود له دې کبله دښمن د 

 یولسمې نیټې د شپې په یوې بجې اړ سو چې په شا سي او تر سپیده دم پورې هیڅ څوک نور نـۀ ښکاریدل.

لاړ، دښمن فکر   ته ویمر تر مشرۍ لاندې یو ځواک د قلات غلزایي د زړور گارنیزیون مرستې له دې وروسته د ډگروال

وکړ چې په دې سره د کندهار په لښکر کې لږ والی راغلی او همدا لامل سو چې بیا پر کندهار برید وکړي، له دې کبله د 

د  دهار ښار ته نیږدې راغی او د ښار  کسیز ځواک د صفدر جنگ او اختر خان تر مشرۍ لاندې کن  ۶۰۰۰  ودرانیانو ی

 یوال د تقریباً یو مایلۍ په واټن کې ئـې دغرونو په ستوغو ډبرو کې ئـې موضع ونیوله. د

د خو احتیاطي ځواک ئـې نـۀ درلود او تر یو کچې گډوډ وو، جنرال نات    ېو  ېوی موقف ښـۀ وو او مواضع ئـې ټینگ د د

د ډگروال ستیسي تر مشرۍ لاندې له څلورو توپونو سره د کشف   یښتم کنډکونهدوه څلویښتم او دري څلوبومي پلي ځواک 

لپاره ولیږل او ورپسې د علیاحضرتې ملکې یو څلویښتم او د اندرسن د سپکو توپونو ځواک هم واستول سو. تر یوې بجې 

وی پر لور مارش وکړ،  د د پورې هیڅ خبره نـۀ وه. درانیانو ښار ته نیږدې د ډبرو پر سر مواضع نیولې وې، زموږ ځواک  

ښمن د موضع د دد تندر قطعاتو چې د دري څلویښتم توپچي ځواک د مسلسل اور ملاتړ ورسره وو د توفان په ډول ورغلل.  

تنو اروپایانو په گډوڼ ټپي او    ۸یا    ۷تنه د    ۳۰تقریباً    –او د ارضي ځانگړتیا په پام کې لرلو سره یو شمیر تلفات واوښتل  

ې بل ښـۀ کار نـۀ سوای تر سره کیدای او د شپاړلسم ځواک ښاغلي چمبرلین د خپلې زړورتیا په ښودلو  ووژل سول. تر د

خو ښمن صفوف مات کړل او له غرونو ئـې وشړل.  د دئـې یو ځای    سره  سره ځان دښمن ته ورساوۀ او له خپلو سرتیرو

د درانیانو یوه لویه شمیره راټوله سوې وه، دوی مسایل ټول همدلته پای ته ونـۀ رسیدل؛ ځکه د مقابل لور په غرونو کې  

ډیر ژر په شا سول او ستره بې نظمې په کې خوره سوه چې له دې سره سم ټول وتښتیدل، هڅه ئـې کوله چې د باباولي  

 رتانويکوتل ونیسي.  دلته یوه ډیره وحشتناکه پیښه رامنځته سوه. غازیان په دې فکر کې ول چې د کوتل په بندولو سره ب

ئـې ونه سوای کولای خپله لاره پرانیزي، ټولو د غرونو لمنو ته منډه   پلي سرتیروسپرو او    سرتیري غافلگیر کړي، دراني

تر شدید تعقیب لاندې ونیول سو. په   کړه. همدلته دښمن د بریدمن چمبرلین له پلوه د سپارۀ او د توپچي د ځواک په ملاتړ

 ل سول او له ارغنداب ورهاخوا د خپلو کمپونو پر لور وتښیدل. دې توگه درانیان له خپلو مواضعو وایست

ز کال د آگست د میاشتې پر اتمې نیټې  ۱۸۴۳د جنرال نات د تصدۍ پر مهال د ښار پر ضد بله کومه هڅه ونـۀ سوه، او د 

ځلې وکړي جنرال نات خپل ځواک وایست او تمیور میرزا ئـې له ځان سره واخیست، تیمور میرزا ډیرې بې ځایه هلې  

چې جنرال نات دې پاتې سي. صفدر جنگ راغی او د ښار ولکه ئـې په لاس کې واخیستله خو کهندل خان،  صفدر جنگ  

په څلورو میاشتو کې له ښاره وایست او صفدر فارس ته بیرته ستون سو. کهندل خان د ښار ولکه په لاس کې واخیستله 

ۀ له مړینې وروسته د دزکال  ۱۸۵۵ستۍ ژۍ پورې ورسول، خلک په  خو د کندهار استوگن وگړي ئـې د نومیدۍ تر ورو

د راحت سا وایستله. د کهندل خان زوی مـحـمد صادق د پلار له مړینې وروسته کندهار ته راغی او د خپل پلار جایداد او  

اوۀ؛ دا کار ، دې کار د محـمد صادق اکا، رحمدل خان ډیر سخت و ځورارزښتناک قیمتي توکي ئـې په لاس کې واخیستل

ز کال د  ۱۸۵۵ې باعث سو چې رحمدل خان له دوست محـمد خان څخه د مداخلې غوښتنه وکړي، او دوست محـمد د  د د

نوامبر په میاشت کې راغی او د ښار ولکه ئـې په لاس کې واخیستله چې ظاهراً له هیڅ ډول مخالفت پرته ترسره سو،  

والي به توگه مقرر کړ. غلام حیدر خان تر هغـۀ مهاله لا والي د کندهار   دوست محـمد هم خپل زوی غلام حیدر د کندهار د

ز کال کې د لمسدن مأموریت کندهار ته ورسید، د لمسدن د مأموریت له وتلو لږ موده وروسته غلام ۱۸۵۷وو کله چې په 

 حیدر خان هم وفات وکړ. 

و کله چې امیر سو نو خپل سکه ورور امین خان ئـې  د غلام حیدر خان له مړینې وروسته شیرعلیخان د کندهار والي سو ا

یوۀ بغاوت سره یو ځای سو او له  پر خپل ځای د کندهار د والي په توگه مقرر کړ. خو امین خان د شیر علی خان پر ضد  

د ز کال د جون د میاشتې پر شپږمې نیټې د کامبیز په جگړې کې چې د لیدلو لپاره ئـې پرمختگ وکړ ووژل سو. ۱۸۶۵د 

ۀ ورور محـمد شریف کندهار ته راوتښتید، په کندهار کې ئـې د پلویانو د راټولولو په ناکامه هڅه کې ځان امیر شیرعلیخان  د

 ز کال د جون د میاشتې په څوارلسمې د کندهار ولکه په لاس کې واخیسته.۱۸۶۵ته تسلیم کړ، نوموړی د 

لات غلزایي کې شیرعلیخان ته له ماتې ورکولو وروسته کندهار ز کال د جنورۍ د میاشتې په اووۀ لسمې نیټې په ق۱۸۶۷د  

ز کال د اپریل د میاشتې ۱۸۶۸ئـې له منگولو ووت او د هغـۀ ناسکه ورور او رقیب امین خان ته په لاس ورغی. خو د  

لاس ته    پر لومړۍ نیټې د هلمند له جگړې وروسته کندهار یو ځل بیا د هغـۀ د زوی یعقوب خان له لارې د شیرعلیخان 

ز کال په پیل کې د افغانستان د واکمن او د هندوستان د وایسرای تر منځ خبرې پیل  ۱۸۶۹ز په پای او د ۱۸۶۸ورغی. د 

 سوې او د افغانستان له پادشاه سره هم د وسلو او د پیسو مرسته وسوه.  

بات چې له مخکې تنظیم سوې وه، نې مرتـز کال د مار چ په میاشت کې د شیرعلي او لارد مایو تر منځ د یوې کت۱۸۶۹د 

رامنځته کولو په هڅو کې  دتر سره سوه. په دې کتنې کې وایسرای، امیر ته د هغـۀ د واک د ټینگښت او د یوۀ ثابت دولت 

هڅې پر ضد څرگنده کړه چې    هرې خپل حسن تفاهم څرگند کړ او په عین حال کې ئـې خپله نارضایتي د هغه د رقیبانو د  

د اخلال لپاره ئـې تر سره کړي. امیر هم په ځواب کې خپله علاقمندي انگلستان ته وښودله او له هندوستانه   ۀ د موقفد دکه  

 ې میلمه پالنې په درناوي خپل د مننې مراتب د تلگراف له لارې ولیږل. علیاحضرت    ئـې ملکې ته د  د بیرته ستنیدلو پر مهال

وروسته کابل ته یو مقدار خزانه واستول سوه او هم د توپچي   ستیندلوله  . د امیر  ۀهم په مهربانۍ ورته متقابل ځواب ولیږ

د ډالۍ یا تحفې په    «توپونه او بل د غرنیو توپونو بطریه  ېییتوپچي ځواک د محاصرې د بطر  د  یوه  »  ـېییځواک دوه بطر

 وې.   ېییل بشپړې بطرکچرو او مهماتو سره م ،له فیلانو، بار وړونکو غوایانو ېییډول واستول سوه، دا دواړه بطر

ز کال کې  ۱۸۷۳ز کال کې د امیر زوی، یعقوب خان د خپل پلار پر ضد بغاوت وکړ او له پلازمینې وتښتید. په ۱۸۷۳په 

د امیر کشری زوی عبدالله جان د ولیعهد په توگه اعلان سو او یعقوب خان له مارش، توطـئـو او لالهاندیو وروسته په 

ز کال یو کال مخکې امیر شیرعلخان په خوابدۍ سره ځان د  ۱۸۷۸ندان ته واچول سو. له ز کال کې په کابل کې ز۱۸۷۴

ۀ د زوی یعقوب خان تر منځ د منځگړیتوب هڅه  د دۀ او  د د له دولت څخه لیرې کړ. امیر په دې خوابدی وو چې    ېنیبرتا

باندې ناراضي سوی وو؛ او    ئـېرأفارس د سرحدي تحدید د حکمیت د کمیټې پر    –امیر په سیستان کې د افغان    سوې وه؛

فاعي اتحاد د رامنځته کیدلو وړاندیزونه ئـې رد سوي ول. امیر  د دپه دې هم ناراضي او خوابدی وو چې له انگلستان سره  

زښتې ډیرې کړکیچنې    چې  تر منځ اړیکې  ېید روس او د سترې برتان  ،عین غوښتنه وکړهڅخه  په داسې مهال له روس  

خپلې پلازمینې کې د روس مأموریت ته ښـۀ راغلاست وویل او د   یوې سیاسي فضا کې پهسې حال  په همدانو امیر  وې  

 برتانوي مأموریت له لیدلو ئـې امتناع وکړه.  

د وایسرای   ز کال د پای په درشل کې پر افغانستان د برتانوي نفوذ د بیا ټینگولو لپاره وروستۍ هڅه وسوه، او۱۸۷۸د  

ربار پر لور وخوځید.  دا  د دپلاوی د امیر  تر مشرۍ لاندې یو برتانوی[ 7« ]رال سر نیویل چمبرلینجن»د   لارد لیټن له پلوه

په راغلې لار دې بیرته   چې  پلاوی د امیر د استازي له پلوه په علي مسجد کې ودرول سو او په تهدید سره ورته وویل سول

 لاړ سي. 

ل سو. دا اولتیماتوم د امیر جنرال، فیض محـمد ته په علي مسجد کې  واستو  «ضرب الاجل»امیر شیرعلي ته یو اولتیماتوم  

ز کال د نوامبر په دوهمې نیټې وسپارل سو، په اولتیماټوم کې ټینگار سوی وو چې که د همدې میاشتې د نوامبر  ۱۸۷۸د  

تان به تیری  تر شلمې پورې مناسب ځواب را ونـۀ رسیږي برتانوي سرتیري به له سرحد څخه راواوړي او پر افغانس

وکړي. د ضرب الاجل نیټه پرته له دې چې کوم ځواب ورته ورسیږي تیره سوه، په دې پسې د برتانوي سرتیرو درې جلا  

له سرحد څخه راواوښتل د  :  جلا کتارونه  له لارې،  د جمرود  برید جنرال سر. اس. برون تر مشرۍ لاندې  د  یو کتار 

تل کې د کرم د درې د خولې له لارې؛ او د ډگر جنرال بیدولف تر مشرۍ    ې بل کتار پهدډگرجنرال رابرتس تر مشرۍ لان 

لاندې بل کتار له کویټې څخه راوواوښت. برید جنرال ډي. ام. سټیوارټ په عین وخت کې د کویټې د قطار د لا پیاوړي  

 اخیستله. ئـې پر غاړه و هې کتار بولنـد دکولو لپاره د سرتیرو له یوې سترې شمیرې سره پرمختگ وکړ او 

 " وهمې جگړې رسمي تأریخد دد افغان  ": ې کمپاین د شرحې لپاره وگورئد د

 
7 - General Sir Neville Chamberlain 

 ز کال د اپریل په میاشت کې برتانوي گارنیزیون کندهار تخلیه کړ. ۱۸۸۱د 

کلن هلک سردار محـمد هاشم خان کندهار ته ولیږۀ او د کندهار د والي په توگه ئـې وټاکـۀ.    ۱۹امیر عبدالرحمن خان یو  

 دار شمس الدین خان ځوان سردار ته د سلاکار په توگه واستول سو. سر

ز کال د سپتمبر د میاشتې په لومړۍ نیټې ماته خوړلې  ۱۸۸۰سردار محـمد ایوب خان چې د سر اف. رابرتس له لاسه ئـې د  

وب خان د جمشیدیانو  ؛ ایاو په ټینگې روحیې ئـې ځان هلته ټینگ کړ   ورسید وه د گوتو په شمار څو آسونو سره هرات ته

کړ؛    ئـې  ایوب خان خسر هم وو،  ونیوۀ او اعدامخان آغا چې د سردار    ئـې،  یو ښورښ سرکوب کړ، او د جمشیدیانو مشر

 اوس چې برتانویان له هیواده وتلي دي ایوب خان په دې فکر کې سو چې د افغانستان سلطنت ته یوه بله ضربه ورکړي. 

میاشتو په لړ کې د خپلو وگړو او د زمینداور د مشرانو په منځ کې د لمسوونکو لیکونو په ایوب خان د اپریل او د مې د  

 پرمختگ اعلان کړ.  د  ویشلو بوخت وو او په دې سره ئـې یو ځل بیا د کندهار پر لور 

وسته څو ورځې ورد جون د میاشتې پر دریمې نیټې د ایوب خان یوۀ جنرال محـمد حسن خان د گرشک زړه کلا ونیوله.  

حسن خان د امیر سرتیرو ته د عطا په کاریز کې بشپړه ماته ورکړه او د جولای د میاشتې په اووۀ ویشتمې نیټې ئـې د 

 کندهار ښار ونیوۀ.  

 

 نور بیا 

 ...امیر عبدالرحمن خان چې په دې وخت کې
 

 

 ، لاندی د ښاغلی آریا صاحب په آرشیف کی د لمړی ټوک، دوېم ټوک لینک قدرمنو لوستونکو! تاسو تر دغه یادونه:

 .شئټولي برخي لوستی او د څلورم ټوک دریم ټوک 

